
ᐊᒃᑑᕙ 30, 2007  
 
 
ᐲᑕ ᕿᓚᕝᕙᖅ, ᒪᓕᖓᓕᐅᖅᑎ 
ᐅᖃᖅᑎ ᒪᓕᒐᓕᐅᖅᑎᑦ ᑲᑎᒪᔨᖏᓐᓄᑦ 
ᐅᖃᖅᑎᐅᑉ ᑎᑎᕋᕐᕕᐊ  
ᒪᓕᒐᓕᐅᖅᑎᑦ ᐃᒡᓗᕐᔪᐊᖁᑎᖓᑦ 
ᐃᖃᓗᐃ,ᑦ ᓄᓇᕗᑦ 
X0A 0H0 
 
 
ᐅᖃᖅᑎᒧᑦ:  
 
ᑭᒡᒐᖅᑐᕐᖢᒋᑦ ᑲᑎᒪᔨᕋᓛᖏᑦ ᐊᔭᐅᖅᑎᒃᑯᑦ, ᐅᐱᒍᓱᑦᑎᐊᖅᐳᖓ ᓴᖅᑭᑦᑎᔭᕆᐊᒃᓴᖅ ᑲᑎᒪᔨᕋᓛᑦ 
ᐊᑯᓐᓂᖅᓱᖅᑐᒃᑯᑦ ᐅᓂᒃᑳᓕᐊᖓᓐᓂᒃ ᕿᒥᕐᕈᓇᓚᐅᖅᑎᓪᓗᒋᑦ ᐱᖁᔭᒃᓴᖅ 6-ᒥ, ᐃᓕᓴᕆᔭᐅᓯᒪᔪᑦ ᐅᖃᐅᓯᑦ 
ᐱᖁᔭᕐᔪᐊᖓ ᐊᒻᒪ ᐱᖁᔭᒃᓴᖅ 7, ᐃᓄᐃᑦ ᐅᖃᐅᓯᖓᑦ ᓴᐳᒻᒥᔭᐅᓂᖓᓄᑦ ᐱᖁᔭᕐᔪᐊᖅ. 
 
ᐅᐱᒍᓱᒃᖢᓂ ᑐᓂᓯᔪᖅ, 
 
 
 
 
 
ᓯᑎᕕ ᒪᑉᓴᓛᖅ, ᒪᓕᒐᓕᐅᖅᑎ 
ᐃᒃᓯᕙᐅᑕᖅ 

ᓴᖅᑮᓂᖅ ᐊᒻᒪ ᐅᓂᒃᑳᖅᓯᒪᓂᖓ 
 
ᓄᓇᕗᑦ ᒐᕙᒪᒃᑯᖏᑦ ᐱᑐᐃᓐᓇᓚᐅᖅᓯᒪᒻᒪᑕ ᐃᓕᑕᕆᔭᐅᓯᒪᔪᑦ ᐅᖃᐅᓰᑦ ᐱᖁᔭᕐᔪᐊᖓᓐᓂ ᓄᓇᑦᓯᐊᕐᒥ 
ᓴᖅᑭᑕᐅᒻᒪᑦ ᓄᓇᕗᒻᒥ 1999. ᕖᕝᕗᐊᕆ 26, 2001-ᒥ ᓯᕗᓪᓕᖅᐹᒥ ᒪᓕᒐᓕᐅᖅᑎᐅᔪᑦ ᓴᖅᑮᓚᐅᕐᒪᑕ 
ᑲᑎᒪᔨᖃᓛᖑᑲᐃᓐᓇᕐᓂᐊᖅᑐᓂᒃ ᕿᒥᕐᕈᓂᐊᖅᑐᓂᒃ ᐃᓕᑕᕆᔭᐅᓯᒪᔪᑦ ᐅᖃᐅᓰᑦ ᐱᖁᔭᕐᔪᐊᖓᓂᒃ, 
ᑕᐃᒪᐃᑦᑕᕆᐊᖃᕐᒪᑦ ᒪᓕᓪᓗᒍ ᐃᓚᖓ 29 ᒪᓕᒐᐅᑉ. 
 
ᑖᒃᑯᐊ ᑲᑎᒪᔨᕋᓛᖑᑲᐃᓐᓇᖅᑐᑦ ᑲᑎᒪᖃᑎᖃᖃᑦᑕᓚᐅᖅᑐᑦ ᑎᒍᒥᐊᖅᑎᓪᓗᐊᑕᐅᔪᓂᒃ ᐅᖃᐅᓯᕐᓂᒃ ᓄᓇᕗᒻᒥ, 
ᐱᖃᓯᐅᑎᓪᓗᒋᑦ ᓄᓇᕗᒻᒥ ᒐᕙᒪᒃᑯᖏᑦ ᐱᓕᕆᕕᒋᔭᖏᑦ, ᑲᓇᑕᒥ ᒐᕙᒪᑐᖃᒃᑯᑦ, ᐅᖃᐅᓯᓕᕆᓂᕐᒧᑦ ᑲᒥᓴᓇᐅᔪᖅ 
ᓄᓇᕗᒻᒥ, ᐅᐃᕖᒃᑯᑦ ᑲᑐᔾᔨᖃᑎᒌᖏᓐᓂᒃ ᐊᒻᒪ ᐊᓯᖏᓐᓂᒃ ᑲᓇᑕᒥ, ᐱᖃᓯᐅᑎᓪᓗᒋᑦ ᓄᓇᕕᒃ, ᐊᑯᑭᑦᑐᑦ ᐊᒻᒪ 
ᓄᓇᑦᓯᐊᖅ. ᑲᑎᒪᔨᕋᓛᖑᑲᐃᓐᓇᖅᑐᑦ ᑲᑎᒪᕕᔾᔪᐊᑎᑦᑎᖃᑦᑕᓚᐅᖅᑐᑦ 1/3 ᖏᓐᓂ ᓄᓇᓕᐅᔪᓂ ᓄᓇᕗᒻᒥ. 
ᑲᑎᒪᔨᕋᓛᖑᑲᐃᓐᓇᖅᑐᑦ ᐊᒥᓱᑲᓪᓚᐅᔪᓂ ᐊᑐᓕᖁᔨᓚᐅᖅᑐᑦ ᒐᕙᒪᒃᑯᓐᓄᑦ ᑭᖑᓪᓕᖅᐹᖓᓐᓂ ᐅᓂᒃᑲᓕᐊᖓᓐᓂᒃ, 
ᑕᐃᒃᑯᐊ ᑐᓂᔭᐅᓚᐅᖅᓯᒪᔪᑦ ᒪᓕᒐᓕᐅᕐᕕᒻᒧᑦ ᑏᓯᒻᐱᕆ 2, 2003-ᖑᑎᓪᓗᒍ. 
 
ᒫᑦᓯ 28, 2007, ᒥᓂᔅᑕᐅᔪᖅ ᐃᓕᖅᑯᓯᓕᕆᓂᕐᒧᑦ, ᐅᖃᐅᓯᓕᕆᓂᕐᒧᑦ, ᐃᓐᓇᒻᒪᕆᓐᓄᑦ ᐊᒻᒪ ᐅᕕᒃᑲᓕᕿᓂᕐᒧᑦ 
ᓴᖅᑮᓚᐅᕐᒪᑦ ᑎᑎᖃᖅᑕᐅᓕᓵᖅᑐᓂᒃ ᐱᖁᔭᒃᓴᐅᔪᓂᒃ ᑕᕝᕗᖓ ᓄᑖᒧᑦ ᐃᓕᑕᕆᔭᐅᓯᒪᔪᑦ ᐅᖃᐅᓰᑦ ᐱᖁᔭᕐᔪᐊᒥᒃ 
ᐊᒻᒪ ᓄᑖᖑᔪᒥᒃ ᐃᓄᐃᑦ ᐅᖃᐅᓯᖏᓐᓂᒃ ᓴᐳᔾᔨᓯᒪᓂᕐᒧᑦ ᐱᖁᔭᕐᒥᒃ. ᔫᓂ 5, 2007, ᒥᓂᔅᑕᐅᔪᖅ ᓴᖅᑮᓚᐅᕐᒥᔪᖅ 
ᐱᓕᕆᕕᐅᔪᓄᑦ ᓇᐃᓈᖅᓯᒪᔪᒥᒃ ᐅᓂᒃᑳᖑᔪᓂᒃ ᓄᓇᓕᓐᓄᑦ ᐳᓚᕋᒍᑕᐅᓪᓗᓂ ᑎᑎᕋᖅᑕᐅᓕᓵᖅᑐᑦ 
ᐅᖃᐅᓯᕆᓕᕐᓂᕐᒧᑦ ᐱᖁᔭᒃᓴᓂᒃ, ᑲᑐᔾᔨᓪᓗᑎᒃ ᑲᑎᒪᑎᑦᑎᕙᓚᐅᕆᓪᓗᑎᒃ ᓄᓇᕗᑦ ᑐᓐᖓᕕᒃᑯᑦ ᑎᒥᖁᑎᖓ 
ᐅᐱᕐᖓᒃᓵᖓᓂᒃ 2007. 
 
ᔫᓂ 5, 2007, ᐱᖁᔭᒃᓴᖅ 6, ᑐᒃᓯᕋᐅᑕᐅᔪᖅ ᐃᓕᑕᕆᔭᐅᓯᒪᔪᑦ ᐅᖃᐅᓰᑦ ᐱᖁᔭᕐᔪᐊᖅ ᐊᒻᒪ ᐱᖁᔭᒃᓴᖅ 7, 
ᑐᒃᓯᕋᐅᑕᐅᔪᖅ ᐃᓄᐃᑦ ᐅᖃᐅᓯᖏᓐᓄᑦ ᓴᐳᑎᑕᔭᐅᓯᒪᓂᖓᓄᑦ ᐱᖁᔭᖅ, ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓚᐅᖅᑐᑦ 
ᒪᓕᒐᓕᐅᕐᕕᒻᒥ. ᔫᓂ 6, 2007, ᑕᒪᒃᑮᒃ ᐱᖁᔭᒃᓴᐅᒧᒃ ᐊᐃᒃᐸᖓᓂ ᐅᖃᓕᒫᖅᑕᐅᓚᐅᖅᑐᒃ ᐊᒻᒪ ᑐᓂᔭᐅᓪᓗᑎᒃ 
ᑲᑎᒪᔨᕋᓛᓄᑦ ᕿᒥᕈᔭᐅᑦᑎᐊᕐᓂᐊᕐᒪᑎᒃ. 
 
ᐱᖁᔭᒃᓴᖅ 6 ᐊᒻᒪ 7 ᑭᒃᑯᑐᐃᓐᓇᕐᓄᑦ ᓴᖅᑭᐅᒪᑎᑕᐅᔪᒃ ᐊᒻᒪ ᐊᑐᐃᓐᓇᐅᓪᓗᑎᒃ ᒪᓕᒐᓕᐅᕐᕕᐅᑉ ᖃᕋᓴᐅᔭᒃᑯᑦ 
ᑐᑭᓯᒋᐊᕐᕕᒋᔭᖓᓂᑦ ᑕᐃᒪᓐᖓᑦ ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓚᐅᕐᒪᑕ. ᓴᖅᑭᔮᖅᑎᑦᑎᓂᐅᔪᖅ ᑐᓴᕈᒪᔪᑦ 
ᑭᒃᑯᑐᐃᓐᓇᕐᓂᒃ ᐅᖃᐅᓯᒃᓴᐅᔪᓄᑦ ᓴᖅᑭᑕᐅᓚᐅᖅᑐᑦ ᓄᓇᑦᓯᐊᖅ ᓂᐅᔅᓂ ᑐᓴᒐᒃᓴᐅᔪᓂ, ᓂᐅᔅ/ᓄᐊᑦ ᐊᒻᒪ ᑭᕙᓪᓕᖅ 
ᑐᓴᒐᒃᓴᑦ ᔪᓚᐃ 2007-ᒥ. ᓄᓇᓕᓐᓂ ᑕᓚᕖᓴᒃᑯᑦ ᑕᑯᒃᓴᐅᑎᑦᑎᓚᐅᕐᒥᔪᑦ ᑭᒃᑯᑐᐃᓐᓇᕐᓂᒃ ᑐᓴᕈᒪᓂᕆᔭᒥᓂᒃ ᔫᓂᒥ 
ᐊᒻᒪ ᔪᓚᐃᒥ. ᒪᓕᒐᓕᐅᖅᑎᓕᒫᑦ ᐊᓪᓚᕝᕕᖏᑦ ᓄᓇᓕᓐᓂ ᐱᓯᒪᔪᐃᓐᓇᐅᒻᒥᔪᑦ ᐊᔾᔨᖏᓐᓂᒃ ᐱᖁᔭᒃᓴᐃᑦ 
ᐊᑐᐃᓐᓇᕈᖅᑎᑕᐅᔪᓐᓇᖅᑐᓂᒃ ᑭᒃᑯᑐᐃᓐᓇᕐᓄᑦ. 
 
ᔫᓂ 13, 2007: ᐃᒃᓯᕙᐅᑕᖓ ᑲᑎᒪᔨᕋᓛᖑᔪᑦ ᑎᑎᕋᓚᐅᕐᒪᑦ ᐊᒥᓱᑲᓪᓚᐅᔪᓄᑦ ᐃᓄᓐᓄᑦ ᐊᒻᒪ ᑲᑐᔾᔨᖃᑎᒌᓄᑦ, 
ᑐᓂᓯᓪᓗᑎᒃ ᐊᔾᔨᖏᓐᓂᒃ ᑕᒪᒃᑮᒃ ᐱᖁᔭᒃᓴᐅᔪᑦ ᑎᓴᒪᐅᔪᓂ ᐅᖃᐅᓯᕐᓂᒃ ᐊᑐᖅᑐᑎᒃ. ᐃᒃᓯᕙᐅᑕᐅᑉ ᑎᑎᖅᑲᖏᑦ 
ᑐᓂᔭᐅᔪᒪᓚᐅᖅᑐᑦ ᐃᓱᒪᒋᔭᐅᔪᓂᒃ ᑕᐃᒃᑯᓄᖓ ᒪᕐᕉᓐᓄᑦ ᐱᖁᔭᒃᓴᐅᔫᓐᓄᑦ ᐅᑯᓇᓐᖓᑦ. 
 
o ᑕᒪᕐᒥᒃ 25-ᖑᔪᓂᒃ ᒪᐃᔭᐅᔪᓂᒃ ᓄᓇᕗᒻᒥᑦ; 
o ᐊᖓᔪᖅᑳᖓᓐᓂᒃ ᑭᕙᓪᓕᕐᒥᒃ ᓇᒻᒥᓂᖅ ᐱᓕᕆᕕᖃᖅᑐᑦ ᑲᑐᔾᔨᖃᑎᒌᖏᓐᓂᑦ; 
o ᐊᖓᔪᖅᑳᖓᓐᓂᒃ ᕿᑭᖅᑖᓗᒻᒥ ᓇᒻᒥᓂᖅ ᐱᓕᕆᕕᖃᖅᑐᑦ ᑲᑐᔾᔨᖃᑎᒌᖏᓐᓂᑦ; 
o ᐊᖓᔪᖅᑳᖓᓐᓂ ᓄᓇᕗᒻᒥ ᑐᓐᖓᕕᒃᑯᑦ ᑎᒥᖁᑎᖓᓂᑦ; 
o ᐅᖃᐅᓯᓕᕆᓂᕐᒧᑦ ᑲᒥᓯᓇᒥᑦ ᓄᓇᕗᒻᒥ; 
o ᐊᖓᔪᖅᑲᖓᓐᓂ ᐅᐃᕖᒃᑯᑦ ᑲᑐᔾᔨᖃᑎᒌᖏᑕ ᓄᓇᕗᒻᒥ; 
o ᐊᖓᔪᖅᑳᖓᓐᓂᑦ ᓄᓇᕗᒻᒥ ᓄᓇᓖᑦ ᑲᑐᔾᔨᖃᑎᖐᖏᓐᓂᑦ; 
o ᐊᖓᔪᖅᑳᖓᓐᓂᑦ ᓄᓇᕗᒻᒥ ᐃᖅᑲᓇᐃᔭᖅᑎᑦ ᑲᑐᔾᔨᖃᑎᖏᖏᓐᓄᑦ; ᐊᒻᒪ 
o ᐊᖓᔪᖅᑳᖓᓐᓂᑦ ᓄᓇᕗᒻᒥ ᐃᓕᓴᐃᔩᑦ ᑲᑐᔾᔨᖃᑎᒌᖏᓐᓄᑦ. 

ᔪᓚᐃ 2007, ᑲᑎᒪᔨᕋᓛᖑᔪᑦ ᐃᒃᓯᕙᐅᑕᖓ ᑎᑎᕋᓚᐅᖅᑐᖅ ᒥᓂᔅᑕᐅᔪᒧᑦ ᐃᓕᖅᑯᓯᓕᕆᔨᒃᑯᓐᓄᑦ ᐱᔾᔪᑎᖃᖅᑐᓂᒃ 
ᐃᓚᖏᓐᓂᒃ ᐱᖁᔭᒃᓴᒥ. ᑲᑎᒪᔨᕋᓛᖑᔪᑦ ᑎᑎᕋᓚᐅᕐᒥᔪᑦ ᑐᓴᒐᒃᓴᓕᕿᓂᕐᒧᑦ ᐊᒻᒪ ᒪᐅᖓᑐᐃᓐᓇᕆᐊᖃᓐᖏᑦᑐᓄᑦ 
ᑲᒥᓯᓇᒧᑦ ᓄᓇᕗᒻᒥ, ᐊᐱᖅᓱᖅᑕᐅᓪᓗᓂ ᐃᓱᒪᒋᔭᖏᓐᓂᒃ ᐃᓗᓕᖏᓐᓂᒃ ᐊᑦᑐᐃᓂᖃᕐᓂᐊᖅᑐᓂᒃ ᑐᓴᒐᒃᓴᓕᕆᓂᕐᒧᑦ 
ᐱᔪᓐᓇᕐᓂᕐᒧᑦ ᐊᒻᒪ ᓴᐳᑎᔭᐅᓯᒪᓂᖏᓐᓄᑦ ᑐᓴᐅᒪᔭᐅᔭᕆᐊᖃᓐᖏᑦᑐᓂ ᐱᖁᔭᕐᔪᐊᒥ. ᑲᑎᒪᔨᕋᓛᖑᔪᑦ 
ᑭᐅᔭᐅᖃᑦᑕᓕᓚᐅᕐᒥᔪᑦ ᑕᐃᒃᑯᓄᖓ ᑎᑎᖃᕆᓚᐅᖅᑕᖏᓐᓄᑦ. ᑕᒪᒃᑯᐊ ᓴᖅᑭᑕᐅᓛᖅᑐᑦ ᑲᑎᒪᔨᕋᓛᖑᔪᓂ 
ᕿᒥᕐᕈᔭᐅᑦᑎᐊᕈᓐᓇᖅᓯᓯᒪᓕᖅᐸᑕ. 
 
ᑕᐃᒪᓐᖓᑦ ᓯᑎᒻᐱᕆ 18, 2007, ᑎᑎᕋᖅᓯᒪᔪᓂᒃ ᐱᔪᖃᓚᐅᕐᒪᑦ ᐊᒥᓱᑲᓪᓚᐅᔪᓂ ᑲᑐᔾᔨᖃᑎᒌᖑᔪᓂᒃ ᐊᒻᒪ 
ᐃᓄᓐᓂᒃ. ᑖᒃᑯᐊ ᑎᑎᕋᖅᓯᒪᔪᑦ ᐅᐃᒍᖏᓐᓂ ᑕᕝᕙᓂ ᐅᓂᒃᑳᑉ. 
 
ᑲᑎᒪᔨᕋᓛᖑᔪᑦ ᓈᓚᓐᓂᖃᓚᐅᖅᑐᑦ ᐱᖁᔭᒃᓴᓄᑦ 6 ᐊᒻᒪ 7 ᒪᓕᒐᓕᐅᕐᕕᖓᓂ ᒪᓕᒐᓕᐅᖅᑎᑦ ᐱᒋᐊᖅᑐᒍ ᐊᒃᑑᕝᕙ 
18-19, 2007. ᑲᑎᒪᔨᕋᓛᖑᔪᑦ ᐱᕕᖃᖅᑎᑕᐅᓂᖏᑦ ᐊᑐᓂᑦ ᑲᑐᔾᔨᖃᑎᒌᓄᑦ ᐊᒻᒪ ᐃᓄᓐᓄᑦ ᐅᖃᕆᐊᖅᑐᕐᓗᑎᒃ 
ᑐᓂᔭᐅᖏᓐᓄᑦ ᑲᑎᒪᔨᕋᓛᓄᑦ. ᑲᑎᒪᔨᐅᔪᑦ ᐊᐱᖅᓱᕈᓐᓇᖅᓯᓚᐅᕐᒥᔪᑦ ᑕᐃᒃᑯᓄᖓ ᐊᐱᖅᓱᖅᑕᐅᔪᓄᑦ. ᑕᒪᒃᑯᐊ 
ᑲᑎᒪᓂᐅᔪᑦ ᒪᑐᐃᖓᓚᐅᖅᑐᑦ ᑭᒃᑯᑐᐃᓐᓇᕐᓄᑦ ᐊᒻᒪ ᐅᐸᑦᑕᐅᑦᑎᐊᓚᐅᖅᑐᑎᒃ. ᑕᐃᒪᓕ ᑐᓂᓯᓚᐅᕋᓗᐊᕐᒥᑎᓪᓗᒋᑦ 
ᑯᐊᐸᒃᑯᓐᓄᑦ ᐃᓚᒌᓴᐅᔪᑦ ᑲᑎᒪᔨᕋᓛᓄᑦ ᑎᑎᕋᖅᓯᒪᔪᓂᒃ, ᑕᐃᒃᑯᐊ ᑭᒡᒐᑐᖅᑎᖃᓚᐅᓐᖏᒻᒪᑕ ᐃᓄᒻᒥᒃ ᐊᓯᖏᓐᓂᒃ 
ᐱᔭᒃᓴᖃᕐᓂᖏᓐᓄᑦ. ᑲᑎᒪᔨᕋᓛᖑᔪᓪᓕ, ᖃᐅᔨᒋᐊᒃᑲᓐᓂᓛᕐᒥᔪᑦ ᐃᓚᒌᓴᒃᑯᓐᓄᑦ ᓇᒻᒪᓕᖅᐸᑦ. ᑲᑎᒪᔨᕋᓛᖑᔪᑦ 
ᑭᒃᑯᑐᐃᓐᓇᕐᓂᒃ ᑲᑎᒪᑎᑦᑎᖃᑦᑕᑲᓐᓂᑐᐃᓐᓇᕆᐊᖃᖅᑐᑦ ᐊᓯᖏᓐᓂ ᓄᓇᓕᐅᔪᓂ ᓄᓇᕗᒻᒥ. 
 
ᑲᑎᒪᔨᕋᓛᖑᔪᑦ ᖁᕕᐊᓱᓚᐅᖅᑐᑦ ᐊᒃᓱᕉᑕᐅᔪᓂᒃ ᐊᒻᒪ ᑲᒪᒋᔭᐅᑦᑎᐊᖅᓯᒪᔪᓂᒃ ᑖᒃᑯᓄᖓ ᑐᓂᔭᐅᓚᐅᖅᑐᓄᑦ 
ᑕᐃᒃᑯᓇᓐᖓᑦ ᑎᒍᒥᐊᖅᑎᐅᖃᑕᐅᔪᓂᒃ ᓄᓇᕗᒻᒥ. 
 
ᓈᓚᓐᓂᖃᖅᑎᓪᓗᒋᑦ, ᐅᖃᐅᓯᓕᕆᓂᕐᒧᑦ ᑲᒥᓯᓇᐅᔪᖅ ᔮᓂ ᐳᔾᔫᑦ ᑯᓱᒐᖅ ᐅᖃᐅᔾᔨᓚᐅᖅᑐᖅ ᓄᖅᑲᕐᓂᐊᓕᕐᓂᕐᒥᓂᒃ 
ᐃᖅᑲᓇᐃᔮᒥᓂᒃ ᑏᓯᒻᐱᕆ 2007, ᐱᔾᔪᑎᒋᓪᓗᒍ ᐃᓚᒋᔭᖏᓐᓄᑦ. ᑲᑎᒪᔨᕋᓛᖑᔪᑦ ᐊᔭᐅᖅᑏᑦ ᑕᕝᕙᓂ 
ᑭᒃᑯᑐᐃᓐᓇᕐᓄᑦ ᑐᓵᔭᐅᓪᓗᑎᒃ ᖁᔭᓐᓇᒦᓚᐅᖅᑐᑦ ᒥᔅᑕ ᑯᓱᒐᕐᒥᒃ ᐱᔨᑦᑎᓚᐅᕐᓂᖓᓄᑦ ᓄᓇᕗᒻᒥᐅᓂᒃ ᐊᒻᒪ 
ᐃᑲᔪᖅᓯᒪᓂᖓᓄᑦ ᐱᕙᓪᓕᐊᑎᑕᐅᓂᖏᓐᓄᑦ ᐱᖁᔭᒃᓴᖅ 6 ᐊᒻᒪ 7. ᑲᑎᒪᔨᕋᓛᖑᔪᑦ ᓯᕗᓂᑦᑎᓐᓂ 
ᖃᓄᐃᓐᓂᕆᓂᐊᖅᑕᖓᓂᒃ ᑲᔪᓯᑦᑎᐊᖁᔨᔪᑦ.  
 
 
ᑎᒍᒥᐊᖅᑎᐅᔪᓄᑦ ᐱᔾᔪᑎᒋᔭᐅᔪᑦ ᐊᒻᒪ ᐃᓱᒫᓗᒍᑕᐅᔪᑦ 
 
ᐊᒥᓱᑲᓪᓚᐅᔪᑦ ᐃᓱᒪᒋᔭᐅᔪᑦ ᓴᖅᑭᓚᐅᖅᑐᑦ ᑲᑎᒪᔨᕋᓛᑦ ᐃᓱᒪᒃᓴᖅᓯᐅᕈᑎᖃᖅᑎᓪᓗᒋᑦ ᐱᖁᔭᒃᓴᐅᔪᓂᒃ. 
ᑲᑎᒪᑎᑦᑎᓂᖃᖅᑎᓪᓗᒋᑦ, ᐊᒥᓱᑦ ᐊᔾᔨᒌᓐᖏᑦᑐᑦ ᐃᓱᒪᒋᔭᐅᔪᑦ ᐊᒻᒪ ᐊᑐᓕᖁᔭᐅᔪᑦ ᐅᖃᐅᓯᐅᖃᑦᑕᓚᐅᖅᑕᐃᑦ 
ᐊᐱᖅᓱᖅᑕᐅᔪᓂᒃ. ᐃᓚᖏᓐᓂᒃ, ᐊᑐᓕᖁᔭᐅᔪᑦ ᐃᓚᖏᓐᓂᒃ ᐊᔾᔨᒌᖃᑦᑕᓚᐅᓐᖏᑦᑐᑦ ᐅᖃᕆᐊᖅᑐᖅᓯᒪᔪᓂᒃ. 
 
ᒪᑯᐊ ᐱᖃᓯᐅᑎᓪᓗᒋᑦ: 
 
ᐱᖁᔭᒃᓴᖅ 6, ᐃᓕᑕᕆᔭᐅᓯᒪᔪᑦ ᐅᖃᐅᓯᓕᕆᓂᕐᒧᑦ ᐱᑯᔭᕐᔪᐊᖅ 
  
• ᐃᓄᐃᑦ ᐅᖃᐅᓯᖓᑦ ᐊᔾᔨᒋᓕᖅᑎᑕᐅᔭᕆᐊᓕᒃ ᓇᓕᒧᓕᕐᓗᓂ ᖃᑉᓗᓈᑎᑐᑦ ᐊᒻᒪᓗ ᐅᐃᕖᑎᑐᑦ 

ᐅᖃᐅᓯᖏᑦᑎᑐᑦ. ᐱᖁᔭᕐᔪᐊᖅ, ᒪᓕᒐᓂ ᐱᖁᑎᒋᔭᐅᔪᑦ ᐊᒻᒪᓗ ᐊᑐᖅᑕᐅᒐᔪᒃᑐᑦ ᒐᕙᒪᒃᑯᓐᓂ 
ᐅᖃᓕᒫᒐᓕᐊᕆᕙᒃᑕᖏᓐᓂ, ᐃᒪᒋᓪᓗᒍ ᓄᓇᕗᒥ ᐅᖃᓕᒫᒐᓄᑦ ᐱᖁᑎ, ᐃᓄᒃᑎᔭᑑᓕᖅᑎᑕᐅᖃᑦᑕᕆᐊᓕᒃ 
ᐃᓄᐃᑦ ᐅᖃᐅᓯᓕᒫᖏᑦ ᐊᑐᕐᓗᒋᑦ. 

  
• ᒫᓐᓇ ᐃᓕᖓᔪᐊ, ᐱᖁᔭᒃᓴᖅ 6 ᓴᖏᓂᖅᓴᐅᓕᕆᐊᓕᒃ. ᓴᖐᓗᐊᕐᒪᑕ ᐱᔪᓐᓇᕐᓂᐊ ᑕᐃᒪᓐᓇ ᐃᓕᐊᑎᓪᓗᒍ. 
 
• ᐱᖁᔭᒃᓴᖅ 6 ᐃᓕᖓᔭᕆᐊᖃᖅᑐᖅ ᑯᐸᐃᒃ ᐱᔪᓐᓇᐅᑎᖏᑦᑐᑦ ᐃᓕᑕᕆᔭᐅᓯᒪᓗᓂ ᐅᐃᕖᑦ ᐅᖃᐅᓯᖓᑦᑐᑦ.  

• ᐊᑭᓖᑎᑦᑎᓂᕐᒥ ᐊᑐᕋᔭᖅᑐᑦ ᓱᕋᐃᔪᖃᖅᐸᑦ ᑖᑦᓱᒥᖓ ᐱᖁᔭᕐᔪᐊᒥᑦ ᐃᒪᓐᓇᓗ ᖁᑦᑎᒃᓗᓂ ᐊᖏᓂᐊ 

ᐊᑭᓖᖁᔨᔾᔪᑦ ᑕᒪᒃᑯᐊ ᑎᒥᐅᔪᑦ ᒪᓕᑦᑎᐊᖁᓪᓗᒋᑦ ᒪᓕᒐᕐᒥᑦ.  
 
• ᒥᓂᔅᑕ ᐱᔭᒃᓴᓕᒃ ᐱᖁᔭᕐᔪᐊᓂᒃ ᒥᓂᔅᑕᐅᔭᕆᐊᓕᒃ ᐱᖅᑯᓯᓕᕆᓂᕐᒥᑦ, ᐅᖃᐅᓯᓕᕆᓂᕐᒧᑦ ᐊᒻᒪ ᐃᓄᑐᖃᓄᑦ, 

ᒪᒃᑯᒃᑐᓄᓪᓗ. 
 
• ᒥᓂᔅᑕ ᐱᔭᒃᓴᓕᒃ ᑕᒪᒃᑯᓄᖓ ᐱᖁᔭᕐᔪᐊᓄᑦ ᐅᓇᐅᕗᖅ ᓯᕗᓕᖅᑎ ᒐᕙᒪᒃᑯᓄᑦ. 
 
•  ᐱᓕᕆᐊᖓ ᐅᖃᐅᓯᓕᕆᓂᕐᒧᑦ ᑲᒥᓴᓇ ᐃᓚᓕᐅᑎᑦᑎᓯᒪᔭᕆᐊᓕᒃ ᐱᔭᒃᓴᓂᒃ ᐱᓕᕆᐊᕆᓗᒋᑦ 

ᐅᖃᐅᓯᓕᕆᓂᕐᒧᑦ ᐊᔭᐅᖅᑑᑎᑦ ᖁᒡᕙᖅᑎᕆᓂᕐᒧᑦ. ᐊᖓᔪᖃᐅᑎᑦ ᐱᓕᕆᐊᖓᑕ ᑐᑭᐊ ᐃᓱᔾᓕᖃᖏᓪᓗᓂ 
ᖃᐅᔨᓴᐃᔪᓐᓇᕐᓂᕐᒥᑦ ᐅᖃᐱᓘᑕᐅᔪᓄᑦ. 

  
• ᐱᑯᔭᒃᓴᖅ 6 ᓇᓗᓇᐃᖅᓯᒪᔭᕆᐊᓕᒃ ᐃᒪᓐᓇ “ᕆᑕᖃᓪᓚᑦᑖᕆᐊᖃᕐᓂᖓᓂᒃ ᐱᓕᕆᔾᔪᑕᐅᓂᐊᓄᑦ” ᐃᓚᒋᓗᒋᑦ 

ᐱᓕᕆᔾᔪᑕᐅᔪᓄᑦ ᐃᒪᓐᓇ ᑐᑭᓯᓇᕈᑕᐅᓗᑎᒃ ᐅᐃᕖᑦ ᓄᓇᖁᑎᐊᓄᑦ ᐃᓗᐃᑦᑐᒥᓪᓗ ᐃᓕᓐᓂᐊᕈᑎᒃᓴᖃᕐᓗᑎᒃ, 
ᐃᓅᓯᓕᕆᓂᕐᒧᑦ ᐊᒻᒪᓗ ᐱᖅᑯᓯᓕᕆᓂᕐᒧᑦ ᑎᒥᐅᔪᑦ ᐃᖃᔪᑑᑕᐅᓗᓐᓂ ᐱᕙᓪᓕᐊᓂᖓᓄᑦ. 

 
•  ᑮᓇᐅᔭᐃᑦ ᐊᑭᓖᑎᑦᑎᔾᔪᑎᕕᓂᕐᓄᑦ ᓱᕋᐃᔪᓄᑦ ᐱᖁᔭᕐᔪᐊᖅ ᐃᓕᔭᐅᔭᕆᐊᓕᒃ ᑎᑎᕋᕐᕕᐊᓐᓄᑦ 

ᐅᖃᐅᓯᓕᕆᓂᕐᒧᑦ ᑲᒥᓴᓇᑉ. 
 
• ᑮᓇᐅᔭᐃᑦ ᐊᑭᓖᑎᑦᑎᔾᔪᑎᕕᓂᕐᓄᑦ ᓱᕋᐃᔪᓄᑦ ᐃᓕᔭᐅᔭᕆᐊᖃᖅᑐᑦ ᐅᖃᐅᓯᓕᕆᓂᕐᒧᑦ ᓄᓇᓕᖕᓂ ᑲᒪᔨᖏᓐᓄᑦ 

ᑕᐃᒪᓐᓇ ᐃᑲᔫᓯᐊᖅᐸᖏᑦᑐᓄᑦ ᑮᓇᐅᔭᓂᒃ ᐱᓕᕆᔾᔪᑎᖏᓐᓂ. 
 
•  ᒐᕙᒪᒃᑯᑦ ᓴᖅᑭᑦᑎᔭᕆᐊᖃᖏᑦᑐᑦ ᒪᓕᒐᓂᒃ ᐱᓕᕆᔾᔪᑕᐅᓂᐊᖅᑐᓄᑦ ᐃᒪᓐᓇ ᐊᑐᐃᓐᓇᕈᐃᔪᓐᓇᖏᓪᓗᑎᒃ 

ᑲᒪᔾᔪᑎᓂᒃ ᐱᓕᕆᐊᓄᑦ. ᐊᑐᖅᓯᒪᓂᖁᖏᑦ ᐱᓕᕆᐊᓄᑦ ᓄᓇᑦᑎᐊᕐᒥ ᐃᓱᒪᒋᔭᐅᔭᕆᐊᖃᖅᑐᑦ 
ᐊᑐᖅᑕᐅᔭᕆᐊᖃᕐᓂᖏᓐᓄᑦ.  

• ᐊᒥᐃᓱᐃᑦ ᐅᖃᕆᐊᖃᒻᑐᖅᓯᒪᔪᑦ ᐃᓱᒪᒋᔭᕐᒥᖕᓂᒃ ᑕᐅᑐᒃᖢᒍ ᐱᖁᔭᒃᓴᖅ 6 ᖄᖏᖅᑎᑕᐅᔭᕆᐊᖃᖏᑦᑐᖅ 
ᐊᖏᖅᑕᐅᓂᕐᒧᑦ ᑐᒃᓯᕋᐅᑎᓂ ᑭᓯᐊᓂ ᐋᖅᑭᒋᐊᖅᑕᐅᓚᐅᖅᑎᓪᓗᒋᑦ ᐃᓚᒋᐊᕈᑎᑦ  

 
ᐱᖁᔭᒃᓴᖅ 7. ᐃᓗᐃᑦ ᐅᖃᐅᓯᖓᓐᓂᒃ ᓇᐳᔾᔨᓯᒪᓂᕐᒧᑦ ᐱᖁᔭᕐᔪᐊᖅ. 
 
• ᓯᓂᒃᓴᖓ ᐃᓄᐃᑦ ᐅᖃᐅᓯᖓᑦ ᓯᕗᓪᓕᐊᑎᑕᐅᔭᕆᐊᓕᒃ. ᐃᓱᒫᓘᑕᐅᕙᓪᓕᐊᖕᒪᑕ ᑕᐅᕗᖓ ᐊᒻᒪᓗ ᒪᒃᑯᒃᑐᐃᑦ 

ᐅᕕᒃᑲᐃᑦ ᐅᖃᓪᓚᖕᓂᖅᓴᐅᓕᕐᓂᖏᓐᓂᒃ ᖃᑉᓗᓈᑎᑐᑦ ᐅᖃᓪᓚᖏᖓᖅᖢᑎᒃ ᐅᖃᐅᓯᕐᒥᖕᓂᒃ ᓇᖕᒥᓂᖅ. 
 
• ᐃᓄᒃᑎᑐᑦ/ᐃᓄᐃᓐᓇᓐ ᐅᖃᐅᓯᐅᓗᓂ ᐃᓕᓴᐃᔾᔪᑕᐅᔭᕆᐊᓕᒃ ᑕᒪᐃᓐᓂ ᐅᖃᐅᓯᕆᔭᐅᓗᓂ ᓄᓇᕗᑦ 

ᐃᓕᓐᓂᐊᕐᕕᖏᓐᓂ.  
 
• ᐊᑯᓂᐅᓂᐊ ᐊᑐᓕᖅᑎᑕᐅᔪᒪᓂᐊᓄᑦ ᐃᓕᖓᓕᕐᓗᑎᒃ ᐃᓚᖏᑦ ᐱᖁᔭᕐᔪᐊᑉ ᐊᒃᑐᐊᓪᓗᓂ ᐃᓄᐃᑦ 

ᐅᖃᐅᓯᖏᓐᓄᑦ ᐃᓕᓴᐃᔾᔪᑕᐅᓗᑎᒃ ᑐᐊᕕᖅᑎᑕᐅᔭᕆᐊᓕᒃ ᓯᕗᒻᒧᑦ. 
 
•  ᒐᕙᒪᒃᑯᑦ ᓄᓇᕗᒥ ᐊᑐᐃᓐᓇᐅᑎᑦᓕᑦ ᓈᒪᔪᓂᒃ ᐃᓗᐃᑲᓂᒃ ᐃᓕᓐᓂᐊᖅᑎᑦᑎᔾᔪᑎᒃᓴᓂᒃ ᐊᒻᒪᓗ ᐱᓕᕆᐊᒃᓴᓄᑦ 

ᐃᒪᓐᓇ ᐱᕕᖃᖅᑎᑕᐅᔪᓐᓇᖁᓪᓗᒋᑦ ᑲᔪᓯᓂᖏᑦ ᐊᑐᖅᑕᐅᓕᕐᓗᑎᒃ ᐃᓄᐃᑦ ᐅᖃᐅᓯᖏᑦ. ᐱᖁᔭᒃᓴᖅ ᐃᒪᓐᓇ 
ᐃᓕᖓᔭᕆᐊᖃᖅᑐᖅ ᐃᓕᓐᓂᐊᕆᐊᓕᓵᓛᖅᑐᓄᑦ ᐱᒋᐅᖅᓴᖅᑎᑕᐅᔪᓄᑦ ᓯᕗᓂᐊᒍᑦ, ᐸᐃᕆᕕᓂ ᐊᒻᒪᓗ ᐃᓐᓇᐃ 
ᐃᓕᓐᓂᐊᕐᕕᖏᓐ ᐃᓕᓐᓂᐊᕈᑎᒃᓴᓂ ᑲᔪᓯᑎᑕᐅᓗᑎᒃ ᐊᑐᖅᑕᐅᓂᖏᑦ ᐃᓄᐃᑦ ᐅᖃᐅᓯᐊᑦ. 

•  ᐱᒋᖁᔭᒃᓴᖅ 7 ᓇᓗᓇᐃᖅᓯᔭᕆᐊᓕᒃ ᑕᒪᒃᑯᐊ ᐃᖅᑲᓇᐃᔭᖅᑎᑦ ᑕᒪᐃᓪᓕ ᐃᓄᓕᒫᓂ ᑕᖄᓂ ᐊᒻᒪᓗ 
ᐊᑐᓃᖅᑐᓂᑦ ᑎᒥᐅᔪᓂ ᐱᔪᓐᓇᐅᑎᖃᕐᓗᑎᒃ ᐃᖅᑲᓇᐃᔭᕐᕕᖕᒥ ᐱᓕᕆᔪᓐᓇᕐᓗᑎᒃ ᐃᓄᒃᑎᑐᑦ ᐅᖃᐅᖅ 
ᐊᑐᖅᑕᐅᔪᓐᓇᕐᓗᓂ.  

 
• ᐃᓄᐃᑦ ᐅᖃᐅᓯᐊᓐᓂ ᓴᐳᒻᒥᓂᕐᒥᑦ ᐱᖁᔭᕐᔪᐊᖅ ᐃᓕᑕᖅᓯᓯᒪᔭᕆᐊᖃᖅᑐᖅ ᐃᓕᓐᓂᐊᕐᓂᕐᒧᑦ 

ᐱᔪᓐᓇᐅᑎᖃᕐᓗᑎᒃ ᓄᑕᖅᑲᑦ ᓇᖕᒥᓂᖃᖃᑕᐅᔪᑦ ᐃᓚᐅᔪᑦ ᐅᐃᕖᑦ ᓄᓇᓕᐊᓐᓂ. 
 
•  ᐊᒥᓲᓂᖅᓴᑦ ᐅᖃᕆᐊᖅᑐᖅᓯᒪᔪᑦ ᐃᓱᒪᒋᔭᕐᒥᖕᓂᒃ ᓴᖅᑭᑦᑎᓪᓗᑎᒃ ᐃᕐᐱᒍᓱᓚᐅᖅᐳᑦ ᑕᐅᑐᒃᖢᒍ ᐱᕈᔭᒃᓴᖅ 7 

ᖄᖏᖅᑎᑕᐅᔭᕿᐊᖃᖏᓐᓂᖓᓂᒃ ᐊᖏᖅᑕᐅᓂᐊ ᑭᓯᐊᓂ ᑐᒃᓯᕋᐅᑎᒋᔭᖏᑦ ᐊᖅᑭᒋᐊᖅᑕᐅᓚᐅᖅᑎᓪᓗᒋᑦ. 
 
ᐱᐊᓂᒍᑎᑦ ᐊᒻᒪ ᑭᖑᓪᓕᕐᒥ ᐱᓕᕆᐊᖑᓂᐊᑐᑦ 
 
ᑲᑎᒪᔨᐊᓛᑦ ᓂᕆᐅᖕᓂᖃᑦᑎᐊᖅᑐᑦ ᓯᕗᒻᒧᑦ ᑲᔪᓯᓂᐊᕐᓂᕐᒥᑦ ᐱᓕᕆᐊᖓᓗᓐᓂᒃ ᖃᐅᔨᓴᕐᓗᒍ ᐱᖁᔭᒃᓴᖅ 6, 
ᑐᒃᓯᕋᐅᑎ ᐃᓕᑕᖅᓯᓂᕐᒥᑦ ᐅᖃᐅᓯᓄᑦ ᐱᖁᔭᕐᔪᐊᖅ ᐊᒻᒪᓗ ᐱᖁᔭᒃᓴᖅ 7 -ᒥᑦ, ᑐᒃᓯᕋᐅᑦ ᐃᓄᐃᑦ ᐅᖃᐅᓯᓂᑦ 
ᓴᐳᔾᔨᓂᕐᒧᑦ ᐱᖁᔭᕐᔪᐊᖅ.  ᐃᓚᒋᔭᐅᔪᑦ ᖁᔭᓐᓇᒦᕈᒪᔪᑦ ᐊᒻᒪᓗ ᖁᕕᐊᒋᑦᑎᐊᖅᖢᒋᑦ ᑎᒍᒻᒥᔪᑦ ᑭᒡᒐᖅᑐᐃᔪᓪᓗ 
ᐃᓚᐅᔪᓐᓇᓚᐅᕐᓂᖏᓐᓄᑦ ᐱᕕᖃᖅᑎᑦᑎᓪᓗᑎᒃ ᑐᓂᓯᓂᕐᒥᑦ ᐊᒻᒪᓗ  
 
ᑲᑎᒪᔨᐊᓛᑦ ᓴᖅᑭᑎᑦᑎᓂᐊᖅᑐᑦ ᐊᔾᔨᖏᓐᓂᒃ ᑎᑎᖅᑲᓂᒃ, ᑐᓂᕐᕈᑎᓂᒃ, ᐊᒻᒪᓗ ᓂᐱᓕᐅᖅᓯᒪᔪᓂᒃ ᑭᒃᑯᓕᒫᓂᒃ 
ᑲᑎᒪᑎᑦᑎᔾᔪᑕᐅᔪᓂᑦ. ᑕᒪᒃᑯᐊ ᐃᓕᔭᐅᓂᐊᖅᑐᑦ ᑭᒃᑯᓕᒫᓄᑦ ᑕᑯᔭᐅᔪᓐᓇᕐᓗᑎᒃ. ᑲᑎᒪᔨᐊᓛᑦ ᑲᔪᓯᓂᐊᖅᑐᑦ 
ᖃᐅᔨᓴᐃᓪᓚᑦᑖᕐᓂᕐᒥᑦ ᐱᖁᔭᒃᓴᓂᒃ, ᐃᓱᒪᒋᑦᑎᐊᕐᓗᒋᓪᓗ ᐅᖃᐅᓯᐅᓯᒪᔪᑦ ᖃᐃᓚᐅᖅᑐᓄᑦ ᑐᓂᕐᕈᑎᑦ 
ᑲᑎᒪᕕᒃᔪᐊᖅᑎᓪᓗᒋᑦ ᑭᒃᑯᓕᒫᑦ.  
 
ᑲᑎᒪᔨᐊᓛᑦ ᖃᐃᖁᓂᐊᖅᑐᑦ ᒥᓂᔅᑕᖓᓐᓂᒃ ᐱᖅᑯᓯᓕᕆᓂᕐᒧᑦ, ᐅᖃᐅᓯᓕᕆᓂᕐᒧᑦ, ᐃᓄᑐᖃᓄᑦ ᐊᒻᒪᓗ 
ᒪᒃᑯᒃᑐᓕᕆᓂᕐᒧᑦ ᓴᖅᑭᑯᔭᐅᓗᓂ ᑲᑎᒪᔨᐊᓛᑦ ᓵᖓᓐᓄᑦ ᐱᓇᓱᐊᕈᓯᐅᑉ ᐃᓪᓗᐊᓂ ᑎᓯᑉᐱ 3, 2007-ᒥ, 
ᐅᖃᐅᓯᕆᓗᒋᑦ ᐱᔾᔪᑕᐅᔪᑦ ᑲᑎᒪᔨᐊᓛᑦ ᖃᐅᔨᓴᖅᓯᒪᔭᖏᓐᓂ ᖃᐅᔨᓴᐃᓗᑎᒃ. ᑕᒪᓐᓇ ᓴᖅᑭᑎᑦᑎᓂᖅ ᑭᒃᑯᓕᒫᓂᒃ 
ᑐᖓᓱᒃᑎᑦᑎᓂᐅᓂᐊᖅᑐᖅ. ᓯᕗᓪᓕᖅᐸᐅᓂᐊᖅᑐᖅ ᑕᒪᓐᓇ ᒥᓂᔅᑕ ᓴᖅᑭᓪᓗᓂ ᐃᓄᓕᒫᓂᒃ ᐃᓚᐅᓗᓂ ᓵᖓᓐᓂ 
ᑲᑎᒪᔨᐊᓛᑦ ᐱᓪᓗᒍ ᑐᒃᓯᕋᐅᑎ ᒪᓕᒐᕐᔪᐊᒃᓴᒧᑦ ᓴᖅᑭᑎᑕᐅᓯᒪᔪᖅ ᒪᓕᒐᓕᐅᕐᕕᖕᒥ. ᑲᑎᒪᔨᐊᓛᑦ ᓴᖏᔪᒥᑦ 
ᐅᒃᐱᕈᓱᒃᑐᑦ ᑕᐃᒪᐃᑦᑐᖅ ᐊᑐᖅᑕᐅᑎᓪᓗᒍ ᓴᖅᑭᑎᑦᑎᓂᕐᒥᑦ ᓱᓕᒻᒪᕆᖕᓂᖃᕐᓂᐊᓂᒃ. ᐅᖃᐅᓯᖅ ᐊᖏᔪᐊᓘᖕᒪᑦ 
ᓄᓇᕗᒥ, ᐊᒻᒪᓗ ᐊᒥᓱᐃᑦ ᑐᓂᓯᓯᒪᔪᑦ ᐃᓱᒪᒋᔭᖕᓂᒃ ᓴᖏᔪᒥᑦ ᐊᐃᕙᓂᖃᓚᐅᕐᒪᑕ ᑖᓐᓇ ᐱᖁᔭᒃᓴᖅ 
ᐋᖅᑭᒋᐊᖅᑕᐅᔭᕆᐊᖃᕐᓂᐊᓂᒃ. ᑲᑎᒪᔨᕋᓛᖅ ᓂᕆᐅᑦᑎᐊᖅᑐᖅ ᐱᕕᖃᕈᓐᓇᕐᓂᕐᒥᑦ ᐃᓗᐃᒃᑲᒥᑦ ᐅᖃᖃᑎᒌᒃᓂᕐᒥᑦ 
ᒥᓂᔅᑕ ᐃᓚᒋᓗᒍ ᑕᒪᒃᑯᐊ ᐃᓱᒪᒋᔭᐅᔪᑦ ᐱᓪᓗᒋᑦ. ᑕᐃᒪᓕ, ᑲᑎᒪᔨᐊᓚᑦ ᕿᓂᕐᓂᐊᖅᑐᑦ ᐊᖏᖅᓯᓂᕐᒥᑦ 
ᒪᓕᒐᓕᐅᕐᕕᒃ ᐃᓗᐊᓂ ᑕᒪᓐᓇ ᑕᑭᒃᓕᒋᐊᕐᓗᒍ ᖃᐅᔨᓴᐃᓂᕐᒥᑦ ᐊᑯᓂᐅᓂᐊ ᑖᒃᑯᓂᖓ ᐱᖁᔭᒃᓴᓂᒃ.  

ᐅᐃᒍᖓ 
 

 
 

ᑎᒥᐅᔪᖅ/ᑭᓇᒃᑯᑐᐃᓐᓇᐃᓪᓗ 
ᐱᖁᔭᒃᓴᖅ 6 – ᐃᓕᓴᕆᔭᐅᓯᒪᔪᑦ 

ᐅᖃᐅᓯᑦ ᐱᖁᔭᒃᔪᐊᖓ 

 
ᐱᖁᔭᒃᓴᖅ 7 – ᐃᓄᐃᑦ 

ᐅᖃᐅᓯᖓ ᓴᐳᒻᒥᔭᐅᓂᖓᓄᑦ 
ᐱᖁᔭᕐᔪᐊᖅ 

 
ᓄᓇᕗᑦ ᑐᓐᖓᕕᒃ ᑎᒥᖓ 

 
 
8-ᓂᒃ ᒪᒃᐱᒐᓕᖕᓂᒃ ᑐᓂᓯᔪᖅ 

 
20 -ᓂᒃ ᒪᒃᐱᒐᓕᖕᓂᒃ ᑐᓂᓯᔪᖅ 

 
ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ 

 
ᒪᕐᕉᖕᓂᒃ ᒪᒃᐱᒐᓖᖕᓂᒃ ᑐᓂᓯᔪᑦ 
ᐊᒻᒪ ᐃᑲᔪᖅᑐᐃᔪᒥᒃ ᑎᑎᖅᑲᒥᒃ 

ᒪᕐᕉᖕᓂᒃ ᒪᒃᐱᒐᓖᖕᓂᒃ ᑐᓂᓯᔪᑦ 
ᐊᒻᒪ ᐃᑲᔪᖅᑐᐃᔪᒥᒃ ᑎᑎᖅᑲᒥᒃ 

 
ᐅᖃᐅᓯᓕᕆᓂᕐᒧᑦ ᑲᒥᓴᓇ ᓄᓇᕗᒥ 

 
 
6-ᓂᒃ ᒪᒃᐱᒐᓕᖕᓂᒃ ᑐᓂᓯᔪᖅ 

 
9-ᓂᒃ ᒪᒃᐱᒐᓕᖕᓂᒃ ᑐᓂᓯᔪᖅ 

 
ᐅᐃᕖᑦ ᑲᑐᔾᔨᖃᑎᒌᖏᑦ  

 
9-ᓂᒃ ᒪᒃᐱᒐᓕᖕᓂᒃ ᑐᓂᓯᔪᖅ ᐊᑕᐅᓯᕐᒥᒃ ᒪᒃᐱᒐᓕᖕᓂᒃ ᑐᓂᓯᔪᖅ 

 
ᑯᐊᐸᒃᑯᑦ ᐃᓚᒌᒃᓴᖁᑎᖏᑦ 

 
2-ᓂᒃ ᒪᒃᐱᒐᓕᖕᓂᒃ ᑐᓂᓯᔪᖅ - 

 
ᐃᓄᐃᑦ ᑕᑯᓐᓇᒐᒃᓴᓕᕆᔨᖏᑦ 

 
 
- 

 
ᑕᓪᓕᒪᓂᒃ ᒪᒃᐱᒐᓕᖕᒥᒃ 
ᒪᒃᐱᒐᓖᖕᓂᒃ ᑐᓂᓯᔪᑦ ᐊᒻᒪ 
ᐃᑲᔪᖅᑐᐃᔪᒥᒃ ᑎᑎᖅᑲᒥᒃ 

ᒪᑎᓚᐃᓐ ᕆᐊᑦᕗᓐ (ᑕᕝᕙᓐᖔᖅᑐᖅ)  
3-ᓂᒃ ᒪᒃᐱᒐᓕᖕᓂᒃ ᑐᓂᓯᔪᖅ 6-ᓂᒃ ᒪᒃᐱᒐᓕᖕᓂᒃ ᑐᓂᓯᔪᖅ 

ᓄᓇᕗᑦ ᓯᓚᑦᑐᓴᕐᕕᖕᒥ 
ᑐᓴᔨᕈᕆᐅᕐᓴᕐᓂᒧᑦ ᐃᓕᓐᓂᐊᖅᑎᑦ 

 
- 
 

ᐊᑕᐅᓯᕐᒥᒃ ᒪᒃᐱᒐᓕᖕᓂᒃ ᑐᓂᓯᔪᖅ 

 
 

 
 
 
 
 


